
  
 

Escaneo corporal 
 
keesaꞌa ni na kani ini ni nee tuꞌu ni mee ni, tu nchoꞌ ni ku vaꞌa ini, na kadi ni 
nruchi jnuu ni, ona, kuaꞌa ni kuenta axi io ni, tu axi iintsa ku ni, kuaꞌa ni kuenta 
nchaa kuu saa vee ni, iintsaa kuu jnuu ee titsaꞌyu dia a jnuu núuꞌu diaꞌa. Ona diuka 
ni kue kue ni kaa naka xiꞌi na tava ni tachi ichi xichi ni, sa diuka yuu kada ni 
kuaꞌan naa kini tuni ni, naa nchaa kida saa naka xiꞌi na tava ni tachi, diuka dana 
kuusa nchito vaꞌa ni, mee ni ni kuaꞌa ni kuenta ncha yuu kada saa vii vii nrexavi ni 
kuaꞌa, daa taya ni mee ni liini lii ni, saa na nantsaꞌa ni saꞌa ni vita, nchaa kuu saa io 
jnuu nuꞌu dia. 
 
Kuaꞌa ni kuenta saa saꞌa ni iin nrodo jnu nuꞌu dia, saa uni saꞌa ni kuenta nchaa 
kuu vee saꞌa ni iin tuun, tu vidi io saꞌa, diuka ni kiꞌi ni saa na ntsaꞌa ni đanraa ni 
nchaa iin nrodo jnuu titsayu dia, nchaa kuu íiꞌni xi, kuaꞌa ni kuenta ncha yaꞌa neñe 
yiti xi, do nruu na ntsaꞌa ni nchaa kida xi đaanraa ni ncha ku saa yetu ñaꞌa xi een 
titsayu, kuaꞌa ni kuenta ncha kida xi tadi xavi, a nta nree ñaꞌa xi kuaꞌa, a vaꞌa ni 
kuu xi, aa ni saa tu kuu vee. Diuka ni kada ni xi đaaꞌta ni, natsaꞌa ni, saa kani ini 
ni nchaa kida xi jnuu ini ni tuku, tu kuu dii dataya ni ntaa kua naa nruu vita. 
 
kueni kueni naa ka xiꞌi na tava ni stachi, saa, ka kuaꞌa ni kuenta ncha kida xi 
nraꞌa ni, nee nraꞌa ni ntsaa deke ni, tu kuu dii divi ni dataya ni, nta kuaꞌa na nruu 
vita. 
Diuka ni kada ni xi schioꞌo ni dataya ni, dana na ntsaꞌa ni yeke đuku ni, nta kua 
na nadataya ni tuku, na nruu vita, na nrexavi. Diuka ni kada xi yeke xuꞌu ni xi nee 
jnuu ni dia, io sa uni dataya ni mee ni nta kuaꞌa naa koo vita ni nee tuꞌu mee ni, saa 
dana kusa kini tuni ni ncha kida saa na yiꞌvi tachi nee mee ni, ntseꞌe ni vaꞌa kada 
saa na nakani ini ni nee mee ni, saa, ora saa saa nchooꞌ xi mee ni, tu saa tuuꞌ ni saa 
da tuꞌu ni, na kaan ni nruchi nuu ni. 


